
Ramagita from Adbhutaramayana

ராமகீ³தா அத்³பு⁴தராமாயணாந்தர்க³தம்

ஏகாத³ஶ:ஸர்க:³ ।
ஹநூமதே ஶ்ரீராமக்ரு’தம் ஸாங்க்²யயோக³வர்ணநம் -

ராம:ப்ராஹ ஹநூமந்தமாத்மாநம் புருஷோத்தம: ।
வத்ஸ வத்ஸ ஹநூமந்ஸ்த்வம் ப⁴க்தோ யத்ப்ரு’ஷ்டஶநஸி ॥ 1॥
தத்தேऽஹம் ஸம்ப்ரவக்ஷ்யாமி ஶ‍்ரு’ணுஷ்வாவஹிதோ மம ।
அவாச்யமேதத்³விஜ்ஞாநமாத்மகு³ஹ்யம் ஸநாதநம் ॥ 2॥
யந்ந தே³வா விஜாநந்தி யதந்தோऽபி த்³விஜாதய: ।
இத³ம் ஜ்ஞாநம் ஸமாஶ்ரித்ய ப்³ரஹ்மபூ⁴தா த்³விஜோத்தமா: ॥ 3॥
ந ஸம்ஸாரம் ப்ரபஶ்யந்தி பூர்வேऽபி ப்³ரஹ்மவாதி³ந: ।
கு³ஹ்யாத்³கு³ஹ்யதமம் ஸாக்ஷாத்³கோ³பநீயம் ப்ரயத்நத: ॥ 4॥
வம்ஶே ப⁴க்திமதோ ஹ்யஸ்ய ப⁴வந்தி ப்³ரஹ்மவாதி³ந: ।
ஆத்மா ய: கேவல:ஸ்வச்ச:² ஶாந்த:ஸூக்ஷ்ம:ஸநாதந: ॥ 5॥
அஸ்தி ஸர்வாந்தர:ஸாக்ஷாச்சிந்மாத்ரஸ்தமஸ: பர: ।
ஸோऽந்தர்யாமீ ஸ புருஷ:ஸ ப்ராண:ஸ மஹேஶ்வர: ॥ 6॥
ஸ காலாக்³நிஸ்தத³வ்யக்தம் ஸத்³யோ வேத³யதி ஶ்ருதி: ।
தஸ்மாத்³விஜாயதே விஶ்வமத்ரைவ ப்ரவிலீயதே ॥ 7॥
மாயாவீ மாயயா ப³த்³த:⁴ கரோதி விவிதா⁴ஸ்தநூ: ।
ந சாப்யயம் ஸம்ஸரதி ந ச ஸம்ஸாரயேத்ப்ரபு⁴ம் ॥ 8॥
நாயம் ப்ரு’த்²வீ ந ஸலிலம் ந தேஜ: பவநோ நப:⁴ ।
ந ப்ராணோ ந மநோ வ்யக்தம் ந ஶப்³த:³ஸ்பர்ஶ ஏவ ச ॥ 9॥
ந ரூபரஸக³ந்தா⁴ஶ்ச நாஹங்கர்தா நா வாக³பி ।
ந பாணிபாதௌ³ நோ பாயுர்ந சோபஸ்த²ம் ப்லவங்க³ம ॥ 10॥

ந கர்தா ந ச போ⁴க்தா ச ந ச ப்ரக்ரு’திபூரூஷௌ ।
ந மாயா நைவ ச ப்ராணஶ்சைதந்யம் பரமார்த²த: ॥ 11॥
ததா² ப்ரகாஶதமஸோ:ஸம்ப³ந்தோ⁴ நோபபத்³யதே ।
தத்³வதே³வ ந ஸம்ப³ந்த: ⁴ ப்ரபஞ்சபரமாத்மநோ: ॥ 12॥
சா²யாதரூ யதா² லோகே பரஸ்பரவிலக்ஷணௌ ।
தத்³வத்ப்ரஞ்சபுருஷௌ விபி⁴ந்நௌ பரமார்த²த: ॥ 13॥
யத்³யாத்மா மலிநோऽவஸ்தௌ² விகாரீ ஸ்யாத்ஸ்வபா⁴வத: ।
நஹி தஸ்ய ப⁴வேந்முக்திர்ஜந்மாந்தரஶதைரபி ॥ 14॥
பஶ்யந்தி முநயோ முக்தா:ஸ்வாத்மாநம் பரமார்த²த: ।
விகாரஹீநம் நிர்து:³க²மாநந்தா³த்மாநமவ்யயயம் ॥ 15॥
அஹம் கர்தா ஸுகீ² து:³கீ² க்ரு’ஶ:ஸ்தூ²லேதி யா மதி: ।
ஸாப்யஹங்க்ரு’திஸம்ப³ந்தா⁴தா³த்மந்யாரோப்யதே ஜநை: ॥ 16॥
வத³ந்தி வேத³வித்³வாந்ஸ:ஸாக்ஷிணம் ப்ரக்ரு’தே: பரம் ।
போ⁴க்தாரமக்ஷயம் பு³த்³த்⁴வா ஸர்வத்ர ஸமவஸ்தி²தம் ॥ 17॥
தஸ்மாத³ஜ்ஞாந மூலோऽயம் ஸம்ஸார:ஸர்வ தே³ஹிநாம் ।
அஜ்ஞாநாத³ந்யதா² ஜ்ஞாதம் தச்ச ப்ரக்ரு’திஸங்க³தம் ॥ 18॥
நித்யோதி³த:ஸ்வயஞ்ஜ்யோதி:ஸர்வக:³ புருஷ: பர: ।
அஹங்காரீऽவிவேகேந கர்தாஹமிதி மந்யதே ॥ 19॥
பஶ்யந்தி ரு’ஷயோ வ்யக்தம் நித்யம் ஸத³ஸதா³த்மகம் ।
ப்ரதா⁴நம் ப்ரக்ரு’திம் பு³த்³த்⁴வா காரணம் ப்³ரஹ்மவாதி³ந: ॥ 20॥
தேநாத்ர ஸங்க³தோ ஹ்யாத்மா கூடஸ்தோ²ऽபி நிரஞ்ஜந: ।
ஆத்ஸாநமக்ஷரம் ப்³ரஹ்ம நாவபு³த்³‍த்⁴யந்தி தத்த்வத: ॥ 21॥
அநாத்மந்யாத்மவிஜ்ஞாநம் தஸ்மாத்³து:³க:² ததே²தரத் ।
ராக³த்³வேஷாத³யோ தோ³ஷா:ஸர்வப்⁴ராந்திநிப³ந்த⁴நா: ॥ 22॥
கார்யே ஹ்யஸ்ய ப⁴வேதே³ஷா புண்யாபுண்யமிதி ஶ்ருதி: ।
தத்³வஶாதே³வ ஸர்வேஷாம் ஸர்வதே³ஹஸமுத்³ப⁴வ: ॥ 23॥
நித்ய ஸர்வத்ரகோ³ஹ்யாத்மா கூடஸ்தோ² தோ³ஷவர்ஜித: ।
ஏக:ஸ பி⁴த்³யதே ஶக்த்யா மாயயா ந ஸ்வபா⁴வத: ॥ 24॥

தஸ்மாத³த்³வைதமேவாஹுர்முநய: பரமார்த²த: ।
பே⁴தோ³ऽவ்யக்தஸ்வபா⁴வேந ஸா ச மாயாऽऽத்மஸம்ஶ்ரயா ॥ 25॥
யதா²ஹிதூ⁴மஸம்பர்காந்நாகாஶோ மலிநோ ப⁴வேத் ।
அந்த:கரணஜைர்பா⁴வைராத்மா தத்³வந்ந லிப்யதே ॥ 26॥
யதா²ஸ்வப்ரப⁴யா பா⁴தி கேவல:ஸ்ப²டிகோபல: ।
உபாதி⁴ஹீநோ விமலஸ்ததை²வாத்மா ப்ரகாஶதே ॥ 27॥
ஜ்ஞாநஸ்வரூபமேவாஹுர்ஜக³தே³தத்³விசக்ஷணா: ।
அர்த²ஸ்வரூபமேவாஜ்ஞா: பஶ்யந்த்யந்யே குபு³த்³த⁴ய: ॥ 28॥
கூடஸ்தோ² நிர்கு³ணோ வ்யாபீ சைதந்யாத்மா ஸ்வபா⁴வத: ।
த்³ரு’ஶ்யதே ஹ்யர்த²ரூபேண புருஷம் ப்⁴ராந்தத்³ரு’ஷ்டிபி: ⁴ ॥ 29॥
யதா²ஸம்லக்ஷ்யதே வ்யக்த: கேவல:ஸ்ப²டிகோ ஜநை: ।
ரக்திகாவ்யவதா⁴நேந தத்³வத்பரமபூருஷ: ॥ 30॥
தஸ்மாதா³த்மாக்ஷர: ஶுத்³தோ⁴ நித்ய:ஸர்வக³தோऽவ்யய: ।
உபாஸிதவ்யோ மந்தவ்ய: ஶ்ரோதவ்யஶ்ச முமுக்ஷுபி: ⁴ ॥ 31॥
யதா³ மநஸி சைதந்யம் பா⁴தி ஸர்வத்ரக³ம் ஸதா³ ।
யோகி³நோऽவ்யவதா⁴நேந ததா³ஸம்பத்³யதே ஸ்வயம் ॥ 32॥
யதா³ஸர்வாணி பூ⁴தாநி ஸ்வாத்மந்யேவாபி⁴ பஶ்யதி ।
ஸர்வபூ⁴தேஷு சாத்மாநம் ப்³ரஹ்ம ஸம்பத்³யதே ஸ்வயம் ॥ 33॥
யதா³ஸர்வாணி பூ⁴தாநி ஸ்வாத்மந்யேவாபி⁴பஶ்யதி ।
ஏகீபூ⁴த: பரேணாஸௌ ததா³ ப⁴வதி கேவல: ॥ 34॥
யதா³ஸர்வே ப்ரமுச்யந்தே காமா யேऽஸ்ய ஹ்ரு’தி³ஸ்தி²தா: ।
ததா³ஸாவம்ரு’தீபூ⁴த: க்ஷேமம் க³ச்ச²தி பண்டி³த: ॥ 35॥
யதா³ பூ⁴தப்ரு’த²க்³பா⁴வமேகஸ்த²மநுபஶ்யதி ।
தத ஏவ ச விஸ்தாரம் ப்³ரஹ்ம ஸம்பத்³யதே ததா³ ॥ 36॥
யதா³ பஶ்யதி சாத்மாயம் கேவலம் பரமார்த²த: ।
மாயாமாத்ரம் ஜக³த்க்ரு’த்ஸ்நம் ததா³ ப⁴வதி நிர்வ்ரு’த: ॥ 37॥
யதா³ ஜந்மஜராது:³க²வ்யாதீ⁴நாமேகபே⁴ஷஜம் ।

கேவலம் ப்³ரஹ்மவிஜ்ஞாநம் ஜாயதேऽஸௌ ததா³ ஶிவ: ॥ 38॥
யதா² நதீ³நதா³ லோகே ஸாக³ரேணைகதாம் யயு: ।
தத்³வதா³த்மாக்ஷரேணாஸௌ நிஷ்கலேநைகதாம் வ்ரஜேத் ॥ 39॥
தஸ்மாத்³விஜ்ஞாநமேவாஸ்தி ந ப்ரபஞ்சோ ந ஸம்ஸ்தி²தி: ।
அஜ்ஞாநேநாவ்ரு’தம் லோகம் விஜ்ஞாநம் தேந முஹ்யதி ॥ 40॥
தஜ்ஜ்ஞாநம் நிர்மலம் ஸூக்ஷ்மம் நிர்விகல்பம் யத³வ்யயம் ।
அஜ்ஞாநமிதி தத்ஸர்வம் விஜ்ஞாநமிதி மே மதம் ॥ 41॥
ஏதத்தே பரமம் ஸாங்க்²யம் பா⁴விதம் ஜ்ஞாநமுத்தமம் ।
ஸர்வவேதா³ந்தஸாரம் ஹி யோக³ஸ்தத்ரைகசித்ததா ॥ 42॥
யோகா³த்ஸஞ்ஜாயதே ஜ்ஞாநம் ஜ்ஞாநாத்³யோக:³ ப்ரஜாயதே ।
யோக³ஜ்ஞாநாபி⁴யுக்தஸ்ய நாவாப்யம் வித்³யதே க்வசித் ॥ 43॥
யதே³வ யோகி³நோ யாந்தி ஸாங்க்²யம் தத³பி⁴க³ம்யதே ।
ஏகம் ஸாங்க்²யம் ச யோக³ம் ச ய: பஶ்யதி ஸ தத்த்வவித் ॥ 44॥
அந்யே ச யோகி³நோ வத்ஸ ஐஶ்வர்யாஸக்தசேதஸ: ।
மஜ்ஜந்தி தத்ர தத்ரைவ ஸத்த்வாத்மைக்யமிதி ஶ்ருதி: ॥ 45॥
யத்தத்ஸர்வக³தம் தி³வ்யமைஶ்வர்யமசலம் மஹத் ।
ஜ்ஞாநயோகா³பி⁴யுக்தஸ்து தே³ஹாந்தே தத³வாப்நுயாத் ॥ 46॥
ஏஷ ஆத்மாஹமவ்யக்தோ மாயாவீ பரமேஶ்வர: ।
கீர்தித:ஸர்வவேதே³ஷு ஸர்வாத்மா ஸர்வதோமுக:² ॥ 47॥
ஸர்வகாம:ஸர்வரஸ:ஸர்வக³ந்தோ⁴ऽஜரோऽமர: ।
ஸர்வத: பாணிபாதோ³ऽஹமந்தர்யாமீ ஸநாதந: ॥ 48॥
அபாணிபாதோ³ ஜவநோ க்³ரு’ஹீதோ ஹ்ரு’தி³ஸம்ஸ்தி²த: ।
அசக்ஷுரபி பஶ்யாமி ததா²ऽகர்ண: ஶ‍்ரு’ணோம்யஹம் ॥ 49॥
வேதா³ஹம் ஸர்வமேவேத³ம் ந மாம் ஜாநாதி கஶ்சந ।
ப்ராஹுர்மஹாந்தம் புருஷம் மாமேகம் தத்த்வத³ர்ஶிந: ॥ 50॥
நிர்கு³ணாமலரூபஸ்ய யத்ததை³ஶ்வர்யமுத்தமம் ।
யத்ர தே³வா விஜாநந்தி மோஹிதா மாயயா மம ॥ 51॥

யந்மே கு³ஹ்யதமம் தே³ஹம் ஸர்வக³ம் தத்த்வத³ர்ஶிந: ।
ப்ரவிஷ்டா மம ஸாயுஜ்யம் லப⁴ந்தே யோகி³நோऽவ்யயம் ॥ 52॥
யேஷாம் ஹி ந ஸமாபந்நா மாயா வை விஶ்வரூபிணீ ।
லப⁴ந்தே பரமம் ஶுத்³த⁴ம் நிர்வாணம் தே மயா ஸஹ ॥ 53॥
ந தேஷாம் புநராவ்ரு’த்தி: கல்பகோடிஶதைரபி ।
ப்ரஸாதா³ந்மம தே வத்ஸ ஏதத்³வேதா³நுஶாஸநம் ॥ 54॥
நாபுத்ரஶிஷ்யயோகி³ப்⁴யோ தா³தவ்யம் ஹநுமந்க்வசித் ।
யது³க்தமேதத்³விஜ்ஞாநம் ஸாங்க்²யயோக³ஸமாஶ்ரயம் ॥ 55॥
இத்யார்ஷே ஶ்ரீமத்³ராமாயணே வால்மீகீயே ஆதி³காவ்யே
அத்³பு⁴தோத்தரகாண்டே³ஸாங்க்²யயோகோ³ நாமைகாத³ஶ:ஸர்க:³ ॥ 11॥

த்³வாத³ஶ:ஸர்க:³ ।
உபநிஷத்கத²நம் -

புந: ராம: ப்ரவசநமுவாச த்³விஜபுங்க³வ ।
அவ்யக்தாத³ப⁴வத்கால: ப்ரதா⁴நம் புருஷ: பர: ॥ 1॥
தேப்⁴ய:ஸர்வமித³ம் ஜாதம் தஸ்மாத்ஸர்வமித³ம் ஜக³த் ।
ஸர்வத: பாணிபாத³ம் தத்ஸர்வதோऽக்ஷிஶிரோமுக²ம் ॥ 2॥
ஸர்வத ஶ்ருதிமல்லோகே ஸர்வமாவ்ரு’த்ய திஷ்ட²தி ।
ஸர்வேந்த்³ரியகு³ணாபா⁴ஸம் ஸர்வேந்த்³ரியவிவர்ஜிதம் ॥ 3॥
ஸர்வாதா⁴ரம் ஸ்தி²ராநந்த³மவ்யக்தம் த்³வைதவர்ஜிதம் ।
ஸர்வோபமாநரஹிதம் ப்ரமாணாதீதகோ³சரம் ॥ 4॥
நிர்விகல்பம் நிராபா⁴ஸம் ஸர்வாபா⁴ஸம் பராம்ரு’தம் ।
அபி⁴ந்நம் பி⁴ந்நஸம்ஸ்தா²நம் ஶாஶ்வதம் த்⁴ருவமவ்யயம் ॥ 5॥
நிர்கு³ணம் பரமம் வ்யோம தஜ்ஜ்ஞாநம் ஸூரயோ விது:³ ।
ஸ ஆத்மா ஸர்வபூ⁴தாநாம் ஸ பா³ஹ்யாப்⁴யந்தராத்பர: ॥ 6॥
ஸோऽஹம் ஸர்வத்ரக:³ ஶாந்தோ ஜ்ஞாநாத்மா பரமேஶ்வர: ।
மயா ததமித³ம் விஶ்வம் ஜக³த³வ்யக்தரூபிணா ॥ 7॥
மத்ஸ்தா²நி ஸர்வபூ⁴தாநி யஸ்தம் வேத³ஸ வேத³வித் ।

ப்ரதா⁴நம் புருஷம் சைவ தத்த்வத்³வயமுதா³ஹ்ரு’தம் ॥ 8॥
தயோரநாதி³நிர்தி³ஷ்ட: கால:ஸம்யோஜக: பர: ।
த்ரயமேதத³நாத்³யந்தமவ்யக்தம் ஸமவஸ்தி²தம் ॥ 9॥
ததா³த்மகம் தத³ந்யத்ஸ்யாத்தத்³ரூபம் மாமகம் விது:³ ।
மஹதா³த்³யம் விஶேஷாந்தம் ஸம்ப்ரஸூதேऽகி²லம் ஜக³த் ॥ 10॥
யா ஸா ப்ரக்ரு’திருத்³தி³ஷ்டா மோஹிநீ ஸர்வதே³ஹிநாம் ।
புருஷ: ப்ரக்ரு’திஸ்தோ²தோऽபிபு⁴ங்க்தே ய: ப்ராக்ரு’தாந்கு³ணாந் ॥ 11॥
அஹங்காரோ விவிக்தத்வாத்ப்ரோச்யதே பஞ்சவிம்ஶக: ।
ஆத்³யோ விகார: ப்ரக்ரு’திர்மஹநாத்மேதி கத்²யதே ॥ 12॥
விஜ்ஞாநஶக்திர்விஜ்ஞாநாத³ஹங்காரஸ்தது³த்தி²த: ।
ஏக ஏவ மஹாநாத்மா ஸோஹங்காரோऽபி⁴தீ⁴யதே ॥ 13॥
ரா ஜீவ: ஸோऽந்தராத்மேதி கீ³யதே தத்த்வசிந்தகை: ।
தேந வேத³யதே ஸர்வம் ஸுக²ம் து:³க²ம் ச ஜந்மஸு ॥ 14॥
ஸ விஜ்ஞாநாத்மகஸ்தஸ்ய மந:ஸ்யாது³பகாரகம் ।
தேநாவிவேகதஸ்தஸ்மாத்ஸம்ஸாரம் புருஷஸ்ய து ॥ 15॥
ஸ சாவிவேக: ப்ரக்ரு’தௌ ஸங்கா³த்காலேந ஸோऽப⁴வத் ।
கால:ஸ்ரு’ஜதி பூ⁴தாநி கால:ஸம்ஹரதே ப்ரஜா: ॥ 16॥
ஸர்வே காலஸ்ய வஶகா³ ந கால: கஸ்யசித்³வஶே ।
ஸோऽந்தரா ஸர்வமேவேத³ம் நியச்ச²தி ஸநாதந: ॥ 17॥
ப்ரோச்யதே ப⁴க³வாந்ப்ராண:ஸர்வஜ்ஞ: புருஷ: பர: ।
ஸர்வேந்த்³ரியேப்⁴ய: பரமம் மந: ப்ராஹுர்மநீஷிண: ॥ 18॥
மநஸஶ்சாப்யஹங்காரமஹங்காராந்மஹாந் பர: ।
மஹத: பரமவ்யக்தமவ்யக்தாத்புருஷ: பர: ॥ 19॥
புருஷாத்³ப⁴க³வாந்ப்ராணஸ்தஸ்ய ஸர்வமித³ம் ஜக³த் ।
ப்ராணாத்பரதரம் வ்யோம வ்யோமாதீதோऽக்³நிரீஶ்வர: ॥ 20॥
ஸோऽஹம் ஸர்வத்ரக:³ ஶாந்தோ ஜ்ஞாநாத்மா பரமேஶ்வர: ।
நாஸ்தி மத்பரமம் பூ⁴தம் மாம் விஜ்ஞாய விமுச்யதே ॥ 21॥

நித்யம் ஹி நாஸ்தி ஜக³தி பூ⁴தம் ஸ்தா²வரஜங்க³மம் ।
ரு’தே மாமேகமவ்யக்தம் வ்யோமரூபம் மஹேஶ்வரம் ॥ 22॥
ஸோऽஹம் ஸ்ரு’ஜாமி ஸகலம் ஸம்ஹராமி ஸதா³ ஜக³த் ।
மாயீ மாயாமயோ தே³வ: காலேந ஸஹ ஸங்க³த: ॥ 23॥
மத்ஸந்நிதா⁴வேஷ கால: கரோதி ஸகலம் ஜக³த் ।
நியோஜயத்யநந்தாத்மா ஹ்யேதத்³வேதா³நுஶாஸநம் ॥ 24॥
இத்யார்ஷே ஶ்ரீமத்³ராமாயணே வால்மீகீயே ஆதி³காவ்யே
அத்³பு⁴தோத்தரகாண்டே³ உபநிஷத்கத²நம் நாம த்³வாத³ஶ:ஸர்க:³ ॥ 12॥

த்ரயோத³ஶ:ஸர்க:³

ப⁴க்தியோக³கத²நம் -

வக்ஷ்யே ஸமாஹிதமநா: ஶ‍்ரு’ணுஷ்வ பவநாத்மஜ ।
யேநேத³ம் லீயதே ரூபம் யேநேத³ம் ஸம்ப்ரவர்ததே ॥ 1॥
நாஹம் தபோபி⁴ர்விவிதை⁴ர்ந தா³நேந நச சேஜ்யயா ।
ஶக்யோ ஹி புருஷைர்ஜ்ஞாதும்ரு’தே ப⁴க்திமநுத்தமாம் ॥ 2॥
அஹம் ஹி ஸர்வபா⁴வாநாமந்தஸ்திஷ்டா²மி ஸர்வக:³ ।
மாம் ஸர்வஸாக்ஷிணம் லோகே ந ஜாநந்தி ப்லவங்க³ம ॥ 3॥
யஸ்யாந்தரா ஸர்வமித³ம் யோ ஹி ஸர்வாந்தர: பர: ।
ஸோऽஹம் தா⁴தா விதா⁴தா ச லோகேऽஸ்மிந்விஶ்வதோமுக:² ॥ 4॥
ந மாம் பஶ்யந்தி முநய:ஸர்வேऽபி த்ரிதி³வௌகஸ: ।
ப்³ராஹ்மணா மநவ: ஶக்ரா யே சாந்யே ப்ரதி²தௌஜஸ: ॥ 5॥
க்³ரு’ணந்தி ஸததம் வேதா³ மாமேகம் பரமேஶ்வரம் ।
யஜந்தி விவிதை⁴ரக்³நௌ ப்³ராஹ்மணா வைதி³கைர்மகை:² ॥ 6॥
ஸர்வேலோகா நமஸ்யந்தி ப்³ரஹ்மலோகே பிதாமஹம் ।
த்⁴யாயந்தி யோகி³நோ தே³வம் பூ⁴தாதி⁴பதிமீஶ்வரம் ॥ 7॥
அஹம் ஹி ஸர்வயஜ்ஞாநாம் போ⁴க்தா சைவ ப²லப்ரத:³ ।
ஸர்வதே³வதநுர்பூ⁴த்வா ஸர்வாத்மா ஸர்வஸம்ஸ்துத: ॥ 8॥
மாம் பஶ்யந்தீஹ வித்³வாந்ஸோ தா⁴ர்மிகா வேத³வாதி³ந: ।

தேஷாம் ஸந்நிஹிதோ நித்யம் யே ப⁴க்தா மாமுபாஸதே ॥ 9॥
ப்³ராஹ்மணா:க்ஷத்ரியா வைஶ்யா தா⁴ர்மிகா மாமுபாஸதே ।
தேஷாம் த³தா³மி தத்ஸ்தா²நமாநந்த³ம் பரமம் பத³ம் ॥ 10॥
அந்யேऽபி யே விகர்மஸ்தா:² ஶூத்³ராத்³யா நீசஜாதய: ।
ப⁴க்திமந்த: ப்ரமுச்யந்தே காலேந மயி ஸங்க³தா: ॥ 11॥
ந மத்³ப⁴க்தா விநஶ்யந்தே மத்³ப⁴க்தா வீதகல்மஷா: ।
ஆதா³வேதத்ப்ரதிஜ்ஞாதம் ந மே ப⁴க்த: ப்ரணஶ்யதி ॥ 12॥
யோ வா நிந்த³தி தம் மூடோ⁴ தே³வதே³வம் ஸ நிந்த³தி ।
யோ ஹி தம் பூஜயேத்³ப⁴க்த்யா ஸ பூஜயதி மாம் ஸதா³ ॥ 13॥
பத்ரம் புஷ்பம் ப²லம் தோயம் மதா³ராத⁴நகாரணாத் ।
யோ மே த³தா³தி நியத:ஸ மே ப⁴க்த: ப்ரியோ மத: ॥ 14॥
அஹம் ஹி ஜக³தாமாதௌ³ ப்³ரஹ்மாணம் பரமேஷ்டி²நம் ।
விதா⁴ய த³த்தவாந்வேதா³நஶேஷாநாஸ்யநி:ஸ்ரு’தாந் ॥ 15॥
அஹமேவ ஹி ஸர்வேஷாம் யோகி³நாம் கு³ருரவ்யய: ।
தா⁴ர்மிகாநாம் ச கோ³ப்தாஹம் நிஹந்தா வேத³வித்³விஷாம் ॥ 16॥
அஹம் வை ஸர்வஸம்ஸாராந்மோசகோ யோகி³நாமிஹ ।
ஸம்ஸாரஹேதுரேவாஹம் ஸர்வஸம்ஸாரவர்ஜித: ॥ 17॥
அஹமேவ ஹி ஸம்ஹர்தா ஸ்த்ரஷ்டாஹம் பரிபாலக: ।
மாயாவீ மாமிகா ஶக்திர்மாயா லோகவிமோஹிநீ ॥ 18॥
மமைவ ச பராஶக்திர்யா ஸா வித்³யேதி கீ³யதே ।
நாஶயாமி தயா மாயாம் யோகி³நாம் ஹ்ரு’தி³ஸம்ஸ்தி²த: ॥ 19॥
அஹம் ஹி ஸர்வஶக்தீநாம் ப்ரவர்தகநிவர்தக: ।
ஆதா⁴ரபூ⁴த:ஸர்வேஷாம் நிதா⁴நமம்ரு’தஸ்ய ச ॥ 20॥
ஏகா ஸர்வாந்தரா ஶக்தி: கரோதி விவித⁴ம் ஜக³த் ।
பூ⁴த்வா நாராயணோऽநந்தோ ஜக³ந்நாதோ² ஜக³ந்மய: ॥ 21॥
த்ரு’தீயா மஹதீ ஶக்திர்நிஹந்தி ஸகலம் ஜக³த் ।
தாமஸீ மே ஸமாக்²யாதா காலாத்மா ருத்³ரகபிணீ ॥ 22॥

த்⁴யாநேந மாம் ப்ரபஶ்யந்தி கேசிஜ்ஜ்ஞாநேந சாபரே ।
அபரே ப⁴க்தியோகே³ந கர்மயோகே³ந சாபரே ।
ஸர்வேஷாமேவ ப⁴க்தாநாமேஷ ப்ரியதரோ மம ॥ 23॥
யோ விஜ்ஞாநேந மாம் நித்யமாராத⁴யதி நாந்யதா²
அந்யே ச யே த்ரயோ ப⁴க்தா மதா³ராத⁴நகாங்க்ஷிண: ॥ 24॥
தேऽபி மாம் ப்ராப்நுவந்த்யேவ நாவர்ததே ச வை புந: ।
மயா ததமித³ம் க்ரு’த்ஸ்நம் ப்ரதா⁴நபுருஷாத்மகம் ।
மய்யேவ ஸம்ஸ்தி²தம் விஶ்வம் மயா ஸம்ப்ரேர்யதே ஜக³த் ॥ 25॥
நாஹம் ப்ரேரயிதா கீஶ பரமம் யோக³மாஶ்ரித: ।
ப்ரேரயாமி ஜக³த்க்ரு’த்ஸ்நமேதத்³யோ வேத³ ஸோऽம்ரு’த: ॥ 26॥
பஶ்யாம்யஶேஷமேவேத³ம் வர்தமாநம் ஸ்வபா⁴வத: ।
கரோதி காலே ப⁴க³வாந்மஹாயோகே³ஶ்வர:ஸ்வயம் ॥ 27॥
யோக³ம் ஸம்ப்ரோச்யதே யோகீ³ மாயீ ஶாஸ்த்ரேஷு ஸூரிபி:⁴ ।
யோகே³ஶ்வரோऽஸௌ ப⁴க³வாந்மஹாதே³வோ மஹாப்ரபு: ⁴ ॥ 28॥
மஹத்வாத்ஸர்வஸத்த்வாநாம் வரத்வாத்பரமேஶ்வர: ।
ப்ரோச்யதே ப⁴க³வாந்ப்³ரஹ்மா மஹாந்ப்³ரஹ்மமயோ யத: ॥ 29॥
யோ மாமேவம் விஜாநாதி மஹாயோகே³ஶ்வரேஶ்வரம் ।
ஸோऽவிகம்பேந யோகே³ந யுஜ்யதே நாத்ர ஸம்ஶய: ॥ 30॥
ஸோऽஹம் ப்ரேரயிதா தே³வ: பரமாநந்த³மாஶ்ரித: ।
திஷ்டா²மி ஸததம் யோகீ³ யஸ்தத்³வேத³ஸ வேத³வித் ॥ 31॥
இதி கு³ஹ்யதமம் ஜ்ஞாநம் ஸர்வவேதே³ஷு நிஶ்சிதம் ।
ப்ரஸந்நசேதஸே தே³யம் தா⁴ர்மிகாயாஹிதாக்³நயே ॥ 32॥
இத்யார்ஷே ஶ்ரீமத்³ராமாயணே வால்மீகீயே ஆதி³காவ்யே
அத்³பு⁴தோத்தரகாண்டே³ ப⁴க்தியோகோ³ நாம த்ரயோத³ஶ:ஸர்க:³ ॥ 13॥

சதுர்த³ஶ:ஸர்க:³ ।
ஶ்ரீராமசந்த்³ரஹநுமத்ஸம்வாத³வர்ணநம் -

ஸர்வலோகைகநிர்மாதா ஸர்வலோகைகரக்ஷிதா ।

ஸர்வலோகைகஸம்ஹர்தா ஸர்வாத்மாऽஹம் ஸநாதந: ॥ 1॥
ஸர்வேஷாமேவ வஸ்தூநாமந்தர்யாமீ பிதா ஹ்யஹம் ।
மய்யேவாந்த:ஸ்தி²தம் ஸர்வம் நாஹம் ஸர்வத்ர ஸம்ஸ்தி²த: ॥ 2॥
ப⁴வதா சாத்³பு⁴தம் த்³ரு’ஷ்டம் யத்ஸ்வரூபம் து மாமகம் ।
மமைஷா ஹ்யுபமா வத்ஸ மாயயா த³ர்ஶிதா மயா ॥ 3॥
ஸர்வேஷாமேவ பா⁴வாநாமந்தரா ஸமவஸ்தி²த: ।
ப்ரேரயாமி ஜக³த்ஸர்வம் க்ரியாஶக்திரியம் மம ॥ 4॥
மயேத³ம் சேஷ்டதே விஶ்வம் மத்ஸ்வபா⁴வாநுவர்தி ச ।
ஸோऽஹம் காலே ஜக³த்க்ரு’த்ஸ்நம் கரோமி ஹநுமந் கில ॥ 5॥
ஸம்ஹராம்யேகரூபேண த்³விதா⁴வஸ்தா² மமைவ து ।
ஆதி³மத்⁴யாந்தநிர்முக்தோ மாயாதத்த்வப்ரவர்தக: ॥ 6॥
க்ஷோப⁴யாமி ச ஸர்கா³தௌ³ ப்ரதா⁴நபுருஷாவுபௌ⁴ ।
தாப்⁴யாம் ஸஞ்ஜாயதே ஸர்வம் ஸம்யுக்தாப்⁴யாம் பரஸ்பரம் ॥ 7॥
மஹதா³தி³க்ரமேணைவ மம தேஜோவிஜ்ரு’ம்பி⁴தம் ।
யோ ஹி ஸர்வஜக³த்ஸாக்ஷீ காலசக்ரப்ரவர்தக: ॥ 8॥
ஹிரண்யக³ர்போ⁴ மார்தண்ட:³ ஸோऽபி மத்³தே³ஹஸம்ப⁴வ: ।
தஸ்மை தி³வ்யம் ஸ்வமைஶ்வர்யம் ஜ்ஞாநயோக³ம் ஸநாதநம் ॥ 9॥
த³த்தவாநாத்மஜாந் வேதா³ந் கல்பாதௌ³ வதுர: கில ।
ஸ மந்நியோக³தோ ப்³ரஹ்மா ஸதா³ மத்³பா⁴வபா⁴வித: ॥ 10॥
தி³வ்யம் தந்மாமகைஶ்வர்யம் ஸர்வதா³ வஹதி ஸ்வயம் ।
ஸ ஸர்வலோகநிர்மாதா மந்நியோகே³ந ஸர்வவித் ॥ 11॥
பூ⁴த்வா சதுர்முக:²ஸர்வம் ஸ்ரு’ஜத்யேவாத்மஸம்ப⁴வ: ।
யோऽபி நாராயணோऽநந்தோ லோகாநாம் ப்ரப⁴வாவ்யய: ॥ 12॥
மமைவ பரமா மூர்தி: கரோதி பரிபாலநம் ।
யோऽந்தக:ஸர்வபூ⁴தாநாம் ருத்³ர: காலாத்மக: ப்ரபு: ⁴ ॥ 13॥
மதா³ஜ்ஞயாऽஸௌ ஸததம் ஸம்ஹாரத்யேவ மே தநு: ।
ஹவ்யம் வஹதி தே³வாநாம் கவ்யம் கவ்யாஶிநாமபி ॥ 14॥

பாகம் ச குருதே வஹ்நி: ஸோऽபி மச்ச²க்திசோதி³த: ।
பு⁴க்தமாஹாரஜாதம் யத்பசத்யேதத³ஹர்நிஶம் ॥ 15॥
வைஶ்வாநரோऽக்³நிர்ப⁴க³வாநீஶ்வரஸ்ய நியோக³த: ।
யோ ஹி ஸர்வாம்ப⁴ஸாம் யோநிர்வருணோ தே³வபுங்க³வ: ॥ 16॥
ஸ ஸஞ்ஜீவயதே ஸர்வமீஶஸ்யைவ நியோக³த: ।
யோऽந்தஸ்திஷ்ட²தி பூ⁴தாநாம் ப³ஹிர்தே³வோ நிரஞ்ஜந: ॥ 17॥
மதா³ஜ்ஞயாஸௌ பூ⁴தாநாம் ஶரீராணி பி³ப⁴ர்தி ஹி ।
யோऽபி ஸஞ்ஜீவநோ ந்ரு’ணாம் தே³வாநாமம்ரு’தாகர: ॥ 18॥
ஸோம:ஸ மந்நியோகே³ந சோதி³த: கில வர்ததே ।
ய:ஸ்வபா⁴ஸா ஜக³த்க்ரு’த்ஸ்நம் ப்ரகாஶயதி ஸர்வதா³ ॥ 19॥
ஸூர்யோ வ்ரு’ஷ்டிம் விதநுதே ஶாஸ்த்ரேணைவ ஸ்வயம்பு⁴வ: ।
யோऽப்யஶேஷஜக³ச்சா²ஸ்தா ஶக்ர:ஸர்வாமரேஶ்வர: ॥ 20॥
யஜ்ஞாநாம் ப²லதோ³ தே³வோ வர்ததேऽஸௌ மதா³ஜ்ஞயா ।
ய: ப்ரஶாஸ்தா ஹ்யஸாதூ⁴நாம் வர்ததே நியமாதி³ஹ ॥ 21॥
யமோ வைவஸ்வதோ தே³வோ தே³வதே³வநியோக³த: ।
யோऽபி ஸர்வத⁴நாத்⁴யக்ஷோ த⁴நாநாம் ஸம்ப்ரதா³யக: ॥ 22॥
ஸோऽபீஶ்வரநியோகே³ந குபே³ரோ வர்ததே ஸதா³ ।
ய:ஸர்வரக்ஷஸாம் நாத²ஸ்தாபஸாநாம் ப²லப்ரதா:³ ॥ 23॥
மந்நியோகா³த³ஸௌ தே³வோ வர்ததே நிர்ரு’தி:ஸதா³ ।
வைதாலக³ணபூ⁴தாநாம் ஸ்வாமீ போ⁴க³ப²லப்ரத:³ ॥ 24॥
ஈஶாந:ஸர்வப⁴க்தாநாம் ஸோऽபி திஷ்டே²ந்மமாஜ்ஞயா ।
யோ வாமதே³வோऽங்கி³ரஸ: ஶிஷ்யோ ருத்³ரக³ணாக்³ரணீ: ॥ 25॥
ரக்ஷகோ யோகி³நாம் நித்யம் வர்ததேऽஸௌ மதா³ஜ்ஞயா ।
யஶ்ச ஸர்வஜக³த்பூஜ்யயோ வர்ததே விக்⁴நகாரக: ॥ 26॥
விநாயகோ த⁴ர்மநேதா ஸோऽபி மத்³வசநாத்கில ।
யோऽபி வேத³விதா³ம் ஶ்ரேஷ்டோ² தே³வஸேநாபதி: ப்ரபு: ⁴ ॥ 27॥
ஸ்கந்தோ³ऽஸௌ வர்ததே நித்யம் ஸ்வயம்பூ⁴ப்ரதிசோதி³த: ।
யே ச ப்ரஜாநாம் பதயோ மரீச்யாத்³யா மஹர்ஷய: ॥ 28॥

ஸ்ரு’ஜந்தி விவிதா⁴ந் லோகாந் பரஸ்யைவ நியோக³த: ।
யா ச ஶ்ரீ ஸர்வபூ⁴தாநாம் த³தா³தி விபுலாம் ஶ்ரியம் ॥ 29॥
பத்நீ நாராயணஸ்யாஸௌ வர்ததே மத³நுக்³ரஹாத் ।
வாசம் த³தா³தி விபுலாம் யா ச தே³வீ ஸரஸ்வதீ ॥ 30॥
ஸாபீஶ்வரநியோகே³ந சோதி³தா ஸம்ப்ரவர்ததே ।
யாஶேஷபுருஷாந் கோ⁴ராந்நரகாத்தாரயத்யபி ॥ 31॥
ஸாவித்ரீ ஸம்ஸ்ம்ரு’தா தே³வீ தே³வாஜ்ஞாநுவிதா⁴யிநீ ।
பார்வதீ பரமா தே³வீ ப்³ரஹ்மவித்³யாப்ரதா³யிநீ ॥ 32॥
யாபி த்⁴யாதா விஶேஷேண ஸாபி மத்³வசநாநுகா³ ।
யோऽநந்தோ மஹிமாநந்த: ஶேஷோऽஶேஷாமர: ப்ரபு: ⁴ ॥ 33॥
த³தா⁴தி ஶிரஸா லோகம் ஸோऽபி தே³வநியோக³த: ।
யோऽக்³நி:ஸம்வர்தகோ நித்யம் வட³வாரூபஸம்ஸ்தி²த: ॥ 34॥
பிப³த்யகி²லமம்போ⁴தி⁴மீஶ்வரஸ்ய நியோக³த: ।
ஆதி³த்யா வஸவோ ருத்³ரா மருதஶ்ச ததா²ஶ்விநௌ ॥ 35॥
அந்யாஶ்ச தே³வதா:ஸர்வா மச்சா²ஸநமதி⁴ஷ்டி²தா: ।
க³ந்த⁴ர்வா உரகா³ யக்ஷா:ஸித்³தா:⁴ ஸாத்⁴யாஶ்ச சாரணா: ॥ 36॥
பூ⁴தரக்ஷ:பிஶாசாஶ்ச ஸ்தி²தா: ஶாஸ்த்ரே ஸ்வயம்பு⁴வ: ।
கலாகாஷ்டா²நிமேஷாஶ்ச முஹூர்தா தி³வஸா:க்ஷணா: ॥ 37॥
ரு’த்வப்³த³மாஸபக்ஷாஶ்ச ஸ்தி²தா: ஶாஸ்த்ரே ப்ரஜாபதே: ।
யுக³மந்வந்தராண்யேவ மம திஷ்ட²ந்தி ஶாஸநே ॥ 38॥
பராஶ்சைவ பரார்த்³தா⁴ஶ்ச காலபே⁴தா³ஸ்ததா²பரே ।
சதுர்விதா⁴நி பூ⁴தாநி ஸ்தா²வராணி சராணி ச ॥ 39॥
நியோகா³தே³வ வர்தந்தே ஸர்வாண்யேவ ஸ்வயம்பு⁴வ: ।
பத்தநாநி ச ஸர்வாணி பு⁴வநாநி ச ஶாஸநாத் ॥ 40॥
ப்³ரஹ்மாண்டா³நி ச வர்தந்தே தே³வஸ்ய பரமாத்மந: ।
அதீதாந்யப்யஸங்க்²யாநி ப்³ரஹ்மாண்டா³நி மதா³ஜ்ஞயா ॥ 41॥
ப்ரவ்ரு’த்தாநி பதா³ர்தௌ²கை: ⁴ ஸஹிதாநி ஸமம் தத: ।

ப்³ரஹ்மாண்டா³நி ப⁴விஷ்யந்தி ஸஹ வஸ்துபி⁴ராத்மஜை: ॥ 42॥
ஹரிஷ்யந்தி ஸஹைவாஜ்ஞாம் பரஸ்ய பரமாத்மந: ।
பூ⁴மிராபோऽநலோ வாயு: க²ம் மநோ பு³த்³தி⁴ரேவ ச ॥ 43॥
பூ⁴தாதி³ராதி³ப்ரக்ரு’திர்நியோகா³ந்மம வர்ததே ।
யாऽஶேஷஸர்வஜக³தாம் மோஹிநீம் ஸர்வதே³ஹிநாம் ॥ 44॥
மாயாபி வர்ததே நித்யம் ஸாபீஶ்வரநியோக³த: ।
விதூ⁴ய மோஹகலிலம் யதா² பஶ்யதி தத்பத³ம் ॥ 45॥
ஸாபி வித்³யா மஹேஶஸ்ய நியோகா³த்³வஶவர்திநீ ।
ப³ஹுநாத்ர கிமுக்தேந மம ஶக்த்யாத்மகம் ஜக³த் ॥ 46॥
மயைவ பூர்யதே விஶ்வம் மயைவ ப்ரலயம் வ்ரஜேத் ।
அஹம் ஹி ப⁴க³வாநீஶ:ஸ்வயஞ்ஜ்யோதி:ஸநாதந: ॥ 47॥
பரமாத்மா பரம்ப்³ரஹ்ம மத்தோ ஹ்யந்யந்ந வித்³யதே ।
இத்யேதத்பரமம் ஜ்ஞாநம் ப⁴வதே கதி²தம் மயா ॥ 48॥
ஜ்ஞாத்வா விமுச்யதே ஜந்துர்ஜந்ம ஸம்ஸாரப³ந்த⁴நாத் ।
மாயாமாஶ்ரித்ய ஜாதோऽஹம் க்³ரு’ஹே த³ஶரத²ஸ்ய ஹி ॥ 49॥
ராமோऽஹம் லக்ஷ்மணோ ஹ்யேஷ ஶத்ருக்⁴நோ பா⁴ரதோऽபி ச ।
சதுர்தா⁴ ஸம்ப்ரபூ⁴தோऽஹம் கதி²தம் தேऽநிலாத்மஜ ॥ 50॥
மாயாஸ்வரூபம் ச தவ கதி²தம் யத்ப்லவங்க³ம ।
க்ரு’பயா தத்³த்⁴ரு’தா³ தா⁴ர்யம் ந விஸ்மர்தவ்யமேவ ஹி ॥ 51॥
யேநாயம் பட்²யதே நித்யம் ஸம்வாதோ³ ப⁴வதோ மம ।
ஜீவந்முக்தோ ப⁴வேத்ஸோऽபி ஸர்வபாபை: ப்ரமுச்யதே ॥ 52॥
ஶ்ராவயேத்³வா த்³விஜாஞ்சு²த்³தா⁴ந்ப்³ரஹ்மசர்யபராயணாந் ।
யோ வா விசாரயேத³ர்த²ம் ஸ யாதி பரமாம் க³திம் ॥ 53॥
யஶ்சைதச்ச்²ரு’ணுயாந்நித்யம் ப⁴க்தியுக்தோ த்³ரு’ட⁴வ்ரத: ।
ஸர்வபாபவிநிர்முக்தோ ப்³ரஹ்மலோகே மஹீயதே ॥ 54॥
தஸ்மாத்ஸர்வப்ரயத்நேந படி²தவ்யோ மநீஷிபி: ⁴ ।
ஶ்ரோதவ்யஶ்சாபி மந்தவ்யோ விஶேஷாத்³ப்³ராஹ்மணை:ஸதா³ ॥ 55॥

ராமகீ³தா அத்³பு⁴தராமாயணாந்தர்க³தம்

இத்யார்ஷே ஶ்ரீமத்³ராமாயணே வால்மீகீயே ஆதி³காவ்யே
அத்³பு⁴தோத்தரகாண்டே³ ப⁴க³வத்³த⁴நூமத்ஸம்வாதோ³ நாம சதுர்த³ஶ: ஸர்க:³ ॥
14॥

